
ABSTRAK

Teknologi maklumat dan komunikasi (ICT) memainkan peranan penting dalam
era globalisasi. Perkembangan ICT telah memberi perubahan dalam semua sektor
pendidikan. Berikutan dengan itu proses pengajaran dan pembelajaran dirancang supaya
berlaku dalam persekitaran kondusif yang mengoptimumkan penggunaan ICT. Sejajar
dengan itu, kajian ini dilaksanakan adalah untuk membangunkan satu produk dalam
bentuk perisian multimedia bagi mata pelajaran Kejuruteraan Jalan Raya dengan tujuan
untuk mengetahui persepsi pelajar terhadap perisian yang dibangunkan dan untuk
mengetahui sejauh manakah perisian yang di rekabentuk mampu membantu pensyarah
meningkatkan prestasi pelajar. Responden yang terlibat dalam kajian ini adalah pelajar
yang sedang menuntut di KUITTHO dan telah atau sedang mengambil subjek
Kejuruteraan Jalan Raya (BTA 3043) pada masa kajian dilakukan. Perisian utama yang
digunakan untuk membangunkan Modul Multimedia Proses Pembinaan Jalan ini adalah
Macromedia Authorware 6.5 dan turut dibantu oleh beberapa perisian sokongan yang
lain. Terdapat 3 jenis instrumen yang digunakan bagi menjawab persoalan kajian iaitu
soalan sbal selidik, ujian pra dan ujian pasca. Hasil dari analisis data menggunakan
perisian SPSS v /1.5 didapati bahawa tahap persetujuan pelajar terhadap kesesuaian
elemen multimedia yang dibangunkan adalah tinggi. Pelajar juga berpendapat perisian
yang dibangunkan boleh dijadikan salah satu media pembelajaran bagi topik Proses
Pembinaan Jalan. Dapatan kajian juga menunjukkan terdapat perbezaan pencapaian

pelajar secara statistik sebelum dan selepas menggunakan perisian yang dibangunkan.

ABSTRACT

Information Communication Technology (ICT) plays an important role in the
globalization era. The growth of ICT give a big changes in all sectors including the
educational sector. Following that, the teaching and learning process has been planned
so that it would happen in a conducive environment that will optimize the usage of ICT.
Base on this reality, this study was conducted to design a courseware that consists of
multimedia element for Highway Engineering Subject (BTA 3043). The purpose of this
study is to evaluate the courseware being developed and to determine how far it will
help to improve student achievement. The respondent of this research is KUITTHO
students’ whom undergo Highway Engineering Subject at the time this research being
conducted. The main courseware had been used to develop Multimedia Module for
Road Construction Process is Macromedia Authorware v 6.5 and had been supported by
another courseware. In this study there are 3 instruments being used to answer research
question, it is questionnaire, pre-test and post-test. Data analysis was done by SPSS v
11.5. Finding shows that the courseware elements are suitable to be used in this product.
This is proven by the “high” level of agreement by the respondents. The students also
believe the courseware being developed can be one of the alternatives in learning tools
for Road Construction Process. Finding from this study also shows that there is a
statistical significance difference of students’ achievement before and after using the

courseware.

PENDAHULUAN

1.1 Pengenalan

Pendidikan di Malaysia telah menyambut baik ledakan teknologi maklumat yang
memberikan penekanan terhadap perlunya perubahan-perubahan yang radikal dalam era
pendidikan. Kehadiran era ledakan maklumat serta anjakan yang dibawa olehnya turut
menagih perubahan dalam persekitaran pendidikan kita (Harun, 1998). Melalui projek
terulung kita iaitu Multimedia Super Koridor (MSC), hasil daripada gagasan Yang Amat
Berhormat Perdana Menteri Malaysia, Dato’ Seri Dr. Mahathir Mohamad, Malaysia
cuba untuk menjadikan pendidikan negara ke arah penggunaan teknologi maklumat
sepenuhnya melalui konsep sekolah bestari. Ini menunjukkan bahawa dunia pendidikan
di Malaysia sedang berubah menuju ke arah pendidikan yang berorientasikan teknologi
maklumat selaras dengan misi dan visi negara menjelang tahun 2020 (Mohamad Noh,
2002).

Pembelajaran Elektronik (e-/earning) merupakan salah satu aplikasi utama dalam

sistem pendidikan masa kini yang mana ia bertujuan untuk meningkatkan mutu



pengajaran dan pembelajaran (P&P) di sekolah-sekolah mahupun di pusat pengajian
tinggi. Dalam satu kajian di Amerika Syarikat didapati pembelajaran berasaskan
elektronik termasuk kemudahan maklumat dari sumber elektronik seperti komputer,
internet dan CD-ROM dapat meningkatkan pencapaian akademik pelajar (Kementerian
Pendidikan Malaysia, 2001). Yusup (2000), mendefinisikan pembelajaran elektronik
adalah sebagai pendekatan pembelajaran yang menggunakan media digital dan
rangkaian komputer untuk menghasilkan pembelajaran yang lebih berkesan.

Pembelajaran elektronik juga perlulah mempunyai ciri-ciri seperti berikut:

() Teknologi komputer dan elektronik sebagai bantuan

(i)  Kurikulum dan kursus yang disediakan dalam rangkaian ataupun talian
(ii1)  Sistem penilaian diurus oleh komputer

(iv)  Boleh belajar pada bila-bila masa dan tempat

(v)  Pengurusan kursus yang efektif

Melalui sistem ini maklumat mata pelajaran, ringkasan isi pelajaran dan nota
kuliah yang bercirikan teknologi komputer boleh digunakan oleh pelajar sama ada dalam
waktu kuliah atau pun di luar waktu kuliah. Proses P&P di dalam bilik darjah dianggap
akan bertambah mudah dengan menggunakan komputer yang mana ia mampu untuk
melayan keperluan pelajar yang berbeza kebolehan mengikut latar belakang dan
pengalaman mereka (Ismail, 1994). Dengan menggunakan komputer seseorang pelajar
akan dapat mempelajari sendiri bahan yang terkandung dalam satu pakej mata pelajaran

tanpa pengawasan langsung dari pensyarah (Baharuddin, ez al., 2000).

Seseorang pendidik pula seharusnya menguasai bidang teknologi maklumat dan
seterusnya mengaplikasikan pengetahuan tersebut dalam proses P&P. Menurut Mohd.
Sarit (2001), bagi menghasilkan tenaga manusia yang berkemampuan dalam teknologi
tinggi, maka kualiti guru, kurikulum, pedagogi dan kemudahan keseluruhan kolej dan
universiti memerlukan pengubahsuaian. Melalui pakej pembelajaran yang interaktif



antara komputer dan pengguna misalnya memberikan pendedahan yang sebenarnya
kepada pensyarah dan pelajar berkenaan dengan sesuatu mata pelajaran. Sehubungan
dengan itu pengkaji cuba membangunkan perisian pendidikan bagi mata pelajaran
Kejuruteraan Jalan Raya dan seterusnya mendapatkan penilaian pelajar terhadap perisian
yang dibangunkan tersebut.

1.2 Latar Belakang Masalah

Pelajar-pelajar institusi pengajaian tinggi (IPT) merupakan bakal graduan yang
akan terlibat dalam proses pembangunan negara meliputi semua bidang pekerjaan
termasuklah sektor perkilangan, perdagangan, kewangan, pembinaan dan sebagainya.
Bertitik tolak dari itu, pelajar-pelajar lepasan IPT amnya dan pelajar-pelajar yang
menuntut dalam bidang Kejuruteraan Awam khasnya, perlulah didedahkan dengan
penggunaan teknologi komputer dan komunikasi maklumat kerana ia merupakan salah

satu keperluan dalam era globalisasi.

Menurut Tazzif (2002), sistem pendidikan dan latihan perlu diorentasikan semula
supaya pengetahuan, kemahiran dan kepakaran yang diperolehi oleh rakyat Malaysia
akan dapat menyokong dengan berkesan pembangunan masyarakat berasaskan
pengetahuan. Ini bererti corak permintaan tenaga manusia akan berubah kea rah
teknologi tinggi. Antara yang boleh dilakukan adalah dengan melakukan perubahan
dalam proses pengajaran dan pembelajaran yang mana jika dilihat secara konvensional,
proses P&P hanya menggunakan alat bantu mengajar seperti papan putih dan overhead
projector sahaja. Apatah lagi pensyarah sering kesuntukan masa untuk memberi lebih

perhatian kepada pelajar secara individu di dalam kelas.




Pensyarah biasanya membimbing pelajar dalam kelompok yang besar (40-50
orang pelajér) secara am tanpa mengambil kira keperluan bagi kebanyakkan pelajar di
tahap sederhana dan rendah. Oleh yang demikian, penyelidikan ini dilakukan bagi
membantu proses P&P kepada yang lebih berteknologi tinggi iaitu membangunkan nota
pelajaran sedia ada kepada bentuk perisian multimedia. Menurut Slatin & Shahril
(1996) dalam Abdul Latif (2000), perubahan ini dianggap positif sebagai indikator untuk
mendekatkan seseorang kepada dunia keilmuan dengan lebih mudah dan menarik.

Daripada penelitian yang dilakukan didapati tidak banyak bahan pembelajaran
yang digunakan oleh pelajar mampu menerangkan secara jelas peringkat-peringkat yang
terlibat dalam proses pembinaan jalan raya. Kebanyakkan laman web yang dibina oleh
sesebuah IPT lebih memfokuskan kepada silibus dan sukatan mata pelajaran
Kejuruteraan Jalan Raya. Buku-buku rujukan yang berkaitan dengan Kejuruteraan Jalan
Raya juga tidak dapat menerangkan secara jelas setiap peringkat yang terlibat dalam
proses pembinaan jalan secara berturutan. Di samping itu buku-buku rujukan yang
berkaitan dengan Kejuruteraan Jalan Raya diterbitkan dalam bilangan terhad dan sukar
didapati di perpustakaan. Pelajar terpaksa menunggu giliran dengan membuat tempahan
untuk mendapatkan maklumat berkenaan Kejuruteraan Jalan Raya terutamanya dalam

topik Proses Pembinaan Jalan.

Hasil dari kesedaran bahawa bidang Kejuruteraan Awam juga mampu
dimanipulasikan dengan kemudahan teknologi maklumat yang serba canggih pada masa
kini, maka pengkaji telah merancang untuk membangunkan satu perisian rekabentuk
modul multimedia bagi proses pembinaan jalan. Modul yang dibangunkan ini perlulah
meliputi keseluruhan peringkat dalam topik berkenaan bagi memberi gambaran awal
kepada pelajar seterusnya meningkatkan kefahaman terhadap pembelajaran secara
keseluruhannya bagi mata pelajaran Kejuruteraan Jalan Raya. Modul yang dibangunkan
merupakan salah satu pendekatan pembelajaran yang boleh digunakan oleh pelajar

sebagai alternatif dalam memilih media pembelajaran yang sesuai dan selesa.



1.3  Pernyataan Masalah

Terdapat dua aspek penting dalam proses P&P‘ 1aitu bimbingan dan kefahaman
pelajar. Bimbingan yang diberi oleh pensyarah sebenarnya banyak mempengaruhi dan
membantu pelajar dalam memahami satu-satu topik pelajarah. Oleh itu pelajar perlu
bijak mencari peluang untuk bertanya dan berbincang mengenai sesuatu masalah yang
berhubung dengan sesuatu pelajaran dalam mana-mana sukatan pelajaran. Persoalannya
ialah bagaimana pensyarah dapat memberi bimbingan kepada pelajar sekiranya masa
yang diperuntukkan oleh pensyarah belum tentu dapat dihadiri oleh pelajar dan belum
tentu masa tersebut mencukupi dalam menangani masalah yang dihadapi oleh pelbagai
tahap pencapaian pelajar.

Satu lagi persoalan ingin dikemukakan ialah sejauhmana hubungan pelajar
dengan pensyarah dapat ditingkatkan lagi atau sentiasa mempunyai komunikasi dua hala
bagi meningkatkan prestasi pelajar dalam proses P&P. Perkara tersebut dianggap
penting kerana pelajar amat perlu berhubung dengan pensyarah bagi mendapatkan
penerangan yang jelas mengenai sesuatu pelajaran atau sebarang masalah manakala
pensyarah pula memerlukan respon dari pelajar untuk mengetahui tahap pencapaian
pelajar daripada ilmu yang telah dicurahkan kepada pelajar.

Sehubungan dengan itu, kajian yang ingin dilakukan ini akan menghasilkan satu
produk iaitu modul berbantukan komputer yang berbentuk interaktif agar dapat
membantu menyelesaikan masalah-masalah yang dihadapi oleh pelajar dan seterusnya
membentuk satu suasana pembelajaran kendiri di kalangan pelajar. Oleh itu perjalanan
proses P&P adalah diharap dapat ditingkatkan lagi kualitinya. Menurut Sharipah
Khalijah (2001), yang memetik kata-kata Mahathir (1997), menyatakan bahawa
penggunaan komputer dalam pendidikan dan kebolehan pelajar menggunakannya
dengan berkesan kini dilihat sebagai satu keperluan dalam sistem pendidikan sekarang.



Kajian yang dilakukan di Universiti Teknologi Malaysia, mendapati bahawa
terdapat peningkatan dari segi pengetahuan pelajar selepas menggunakan aplikasi
teknologi maklumat (Baharuddin, et al., 2000). Perkembangan pesat bidang teknologi
maklumat dan komunikasi menjadikan pelajar era baru semakin didedahkan kepada
teknologi serba canggih. Pelajar IPT khususnya lebih cenderung untuk menggunakan

alat dan bahan terkini dalam proses pembelajaran mereka dan seterusnya menimbulkan

minat bagi mata pelajaran tersebut.

Melihat keadaan ini, pengkaji mengambil inisiatif untuk mengkaji sejauh mana
tahap kesesuaian elemen multimedia yang digunakan dalam modul yang dibangunkan
mengikut persepsi pelajar. Kajién Juga dilakukan untuk melihat sejauh mana
penerimaan pelajar terhadap kesediaan mereka untuk menjadikan modul multimedia
sebagai salah satu media pembelajaran setanding dengan buku-buku rujukan dan nota-
nota kuliah dari pensyarah. Melalui kajian yang dilakukan pengkaji ingin mengetahui
sejauh manakah peningkatan prestasi pelajar dapat ditingkatkan dalam membantu

pensyarah menyediakan proses P&P.

1.4  Tujuan Kajian

Kajian ini dilakukan dengan tujuan untuk membangunkan nota pelajaran yang

konvensional dalam bentuk perisian multimedia bagi mata pelajaran Kejuruteraan Jalan

Raya dalam topik Proses Pembinaan Jalan.



1.5  Objektif Kajian

Beberapa objektif kajian telah dibentuk bagi mencapai matlamat melalui
penyelidikan ini iaitu:

(1) Membangunkan satu modul multimedia bagi mata pelajaran Kejuruteraan
Jalan Raya dalam topik Proses Pembinaan Jalan.

(i)  Mendapatkan penilaian pelajar terhadap kesesuaian penggunaan elemen-
elemen multimedia dalam Modul Proses Pembinaan Jalan yang
dibangunkan.

(iii) Mendapatkan penilaian pelajar terhadap modul multimedia yang
dibangunkan sebagai salah satu media pembelajaran bagi mata pelajaran
Kejuruteraan Jalan Raya.

(iv)  Mengenal pasti ciri-ciri multimedia yang berkesan dalam membantu

pensyarah meningkatkan prestasi dan pencapaian pelajar.

1.6  Persoalan Kajian

Berdasarkan objektif kajian yang dibentuk, beberapa persoalan kajian telah
diwujudkan bagi memudahkan penyelidikan dilakukan iaitu:

1) Sejauh manakah penggunaan elemen-elemen multimedia dalam Modul
Proses Pembinaan Jalan bagi mata pelajaran Kejuruteraan Jalan Raya

yang di rekabentuk sesuai?




1.7

(if)  Sejauh manakah modul multimedia yang dibangunkan boleh menjadi
salah satu media pembelajaran bagi mata pelajaran Kejuruteraan Jalan

Raya dalam topik Proses Pembinaan Jalan?

Hipotesis

Bagi mencapai matlamat kajian ini, hipotesis nul (Ho) dan hipotesis alternatif

(H,) telah dibentuk iaitu :

1.8

Ho: Tidak terdapat perbezaan yang signifikan terhadap markah pencapaian
pelajar sebelum menggunakan perisian dengan selepas menggunakan perisian

Modul Multimedia bagi Proses Pembinaan Jalan

H;: Terdapat perbezaan yang signifikan terhadap markah pencapaian pelajar
sebelum menggunakan perisian dengan selepas menggunakan perisian Modul

multimedia bagi Proses Pembinaan Jalan.

Skop Kajian

Perisian rekabentuk modul multimedia ini akan memfokuskankepada sukatan

pelajaran Proses Pembinaan Jalan bagi mata pelajaran Kejuruteraan Jalan Raya (BTA

3043), Jabatan Teknologi Kejuruteraan Awam, Kolej Universiti Teknologi Tun Hussein
Onn (KUiTTHO). Kajian ke atas rekabentuk produk yang dibangunkan ini meliputi



kesesuaian elemen-elemen multimedia yang digunakan dan ciri-ciri yang diperlukan

oleh perisian modul sebagai salah satu media pembelajaran.

1.9  Kerangka Teori

Kaedah kuliah boleh dikategorikan sebagai ketegori mendengar dan bertutur.
Pelajar mendengar dan pensyarah bertutur. Kaedah ini melibatkan darjah pemusatan
yang tinggi kepada pensyarah. Berbeza dengan pengajaran dan pembelajaran
menggunakan perisian multimedia, ia terletak pada kategori memerhati dan memuat.
Dalam hal ini pelajar akan memerhatikan perisian yang dibina dan seterusnya dapat
membuat tafsiran sendiri terhadap perisian yang dibangunkan mengikut tahap dan

kemampuan pelajar itu sendiri..

Kekuatan yang ada pada penggunaan digital menerusi perisian pendidikan ini
adalah pemusatan tertumpu kepada pelajar. Dengan ini pelajar dapat melakukan proses
P&P dengan lebih baik bagi meningkatkan daya ingatan terhadap pembelajaran yang
dilalui. Dick dan Carey (1996) dalam Abdul Latif (2000), menyatakan bahawa proses

pengajaran yang berkesan mestilah melalui pendekatan yang sistematik.

Rajah 1.1 menunjukkan perlaksanaan kedua-dua kaedah kepada pelajar jaitu

kaedah kuliah dan penggunaan elemen perisian dapat memberi keberkesanan dalam
meningkatkan prestasi pelajar.

Elemen Perisian
Multimedia:

Pensyarah

Teks
Grafik
AX:EI-TI Prestas.i Pelajar
Kuliah Video > Meningkat
Warna &
latarbelakang
Interaktiviti

A 4

Rajah 1.1 : Kerangka Teori (Diadaptasi dari Noor Azlina Hashim, 2002)

1.10 Kepentingan Kajian

Kajian ini dilakukan memandangkan bidang pendidikan sekarang sedang menuju
ke arah pembangunan teknologi maklumat sepenuhnya pada masa hadapan. Aplikasi
teknologi maklumat ini telah memberi impak yang besar dalam bidang pendidikan dan
penggunaannya telah menjadi satu standard oleh mana-mana IPT di Malaysia (Harun,

1998).

